Фразеологик әйтелмәләр
          ( 8 сыйныфта татар теленнән тикшеренү дәресе)

1квалификацион категорияле татар теле һәм әдәбияты укытучысы

 Максат:  1.укучыларның фразеологик берәмлекләр турында белемнәрен арттыру; проектлар методы кулланып , тикшеренү эше башкару;

                 2. телләрне чагыштыру күнекмәләрен үстерү, предметара бәйләнешне ныгыту, фразеологизмнарның мәгънәсен аңлап үзләштерү һәм сөйләмдә куллану .

                3. үзара хезмәттәшлек хисләре тәрбияләү

 Максат:  1.укучыларның фразеологик берәмлекләр турында белемнәрен арттыру; проектлар методы кулланып , тикшеренү эше башкару;

                 2. телләрне чагыштыру күнекмәләрен үстерү, предметара бәйләнешне ныгыту, фразеологизмнарның мәгънәсен аңлап үзләштерү һәм сөйләмдә куллану .

                3. үзара хезмәттәшлек хисләре тәрбияләү

               Тикшерү эшенә әзерлек этабы
1-этап. Мотивлаштыру.

Әсәрдән фразеологик әйтелмәләрне табарга, аңларга тырышырга иде. 

.
.
.

2-этап. Планлаштыру этабы. Әзерлек эшләре алып барыла.
Электрон хатның эчтәлеге буенча фикер алышу, сүзлекләр белән эшләү.

Өй эше тикшерелә.зоонимнарга төшенчә бирелә.

Фразеологизмның килеп чыгышы , тарихы сүзлектән табыла.

Фразеологизмнарны телдә куллану этабы

3 этап.
Тикшеренү этабы , мини проект эшләү, 

Аны яклау( редактор, актерлар, рәссамнар рольләрендә)
Йомгаклау этабы.

Нәтиҗәләр ясау.

Эшләгән эшләренә укучылар үзбәя бирәләр, авырлыкларны ачыклыйлар.

Өй эше бирү.

Сөйләм байлыгын үстерү

Укучыларның белемнәрен тикшерү
	I Исәнмесез, укучылар!

Кәефләр, хәлләр ничек?

Татар телен белик күбрәк,

Шуңа дәрескә килдек.
Бу дәрестә нишләрбез соң,

Кайсыгыз әйтә, кем белә?

Башлаган теманы тәмамлыйк:

Фразеологик әйтелмә.

       Укытучы. Укучылар, бүген дәрестә фразеологик әйтелмәләр өйрәнүне дәвам итәбез.Үткән дәрестә без аларның татар телендә нинди урын тотуын ачыкладык.

      Әйдәгез, искә төшерик әле: фразеологик сүзтезмәләр нинди була?

Укучылар:

-Сүзләр арасына башка  сүзләрне куеп булмый.

· Алар бербөтен мәгънәне аңлата.

· Күчерелмә мәгънәдә булалар.

· Алар ике һәм күбрәк сүздән тора.

· Аларны бер сүз белән алыштырып була.

Ә хәзер бер тексттан өзек тыңлагыз.Аны якташ язучыбыз Кояш Тимбикова язган. Хикәя  “Әтием  кайда?” дип атала.Өзекне тыңлагыз, фразеологизм булган җөмләләрдә кул чабыгыз. Нәрсә аңлатканнарын аңларга тырышыгыз.

 “ Гаиләдә шундый сүз кузгалгач кыз: - Кемнәрне чакырырмын икән соң, әнием? – дип сорады.

    -Уйла, кызым, дусларыңның күңеле төшәрлек булмасын, - диде.

     Гөлназ әнисенең таштай катып өнсез калуын да сизде.

      Командирның бу турыдагы җан өшеткеч хәбәре Рамиләнең колак төбендә әле дә булса яңгырап торган кебек.”

1)  Хат тексты белән эшләү.

   Укытучы. Укучылар, сез Мәскәүдә яшәүче Алсу исемле кызга хат язган идегез.Аннан җавап хаты килде. Экранда хат тексты бирелгән.(Исәнмесез, Татарстанда яшәүче якын дусларым! Мин сезнең язган хатны алдым.Сез анда мәктәптә үткәрелгән Әниләр бәйрәме турында язгансыз.Бик кызык булган икән. Ләкин мин бер нәрсәне аңламадым.Сез энә төшәр урын юк иде дип язгансыз.Анда энәне ни өчен ташладыгыз соң?Аңлатып языгыз әле. Сәлам белән, дустыгыз Алсу.)  Алсу сезнең бер җөмләгезне аңлап бетермәгән.Нинди җөмлә турында сүз бара?

     Укучы.”Анда энә төшәр урын юк  иде”

Укытучы. Алсу ни өчен бу җөмләне аңламаган?

Укучылар. 

· Бу җөмләдә фразеологик берәмлек бар.

· Без Әниләр бәйрәме турында язган  идек.

· “Энә төшәр урын юк иде” халык күп иде дигәнне аңлата.

  Укытучы. Сез дөрес әйтәсез, ләкин тулыландырырга кирәк. Алдыгызда татар һәм рус телләренең фразеологик сүзлекләре ята.Халык күп иде дигән мәгънә рус телендә нинди фразеологизм белән белдерелә?

      Укучы. Яблоку негде упасть.

      Укытучы. .Димәк, Алсу фразеологик әйтелмәне аңламаган. Бу ике фразеологизм мәгънәләре ягыннан туры килә.Әйдәгез аларны тагын кабатлыйк.

       -Энә төшәр урын юк

     . -  Яблоку негде упасть.
· Укытучы.   Мин сезгә өй эше биргән идем. Татар һәм рус телләрендә кош, хайван исемнәре кергән бишәр фразеологик берәмлек табарга, мәгънәләрен аңлатырга иде.Кош һәм хайван исемнәре кергән фразеологизмнар ничек атала?

· Укучы. Зоонимнар дип атала. (Өй эшләре тыңлана.)

· Ак эт бәласен кара эткә - без вины виноватый.

· Алмаган ат, тумаган тай – медведь в лесу, а шкура продана.
· Каз биреп үрдәк алу – остаться в дураках.
· Аягына сыер басмаган – молодо- зелено.
· Үрдәк очыру – пустить утку һ.б.

.  Укучылар, сезнең өй эшегездә ике телдә дә берүк мәгънәне аңлаткан үрдәк очыру дигән фразеологизм яңгырады. Аның килеп чыгышы турында сөйләргә бер укучыга сүз бирелә.

    Укучы. 19 гасырда Бельгиядә яшәгән бер юмор остасы газетага  болай дип язып чыга:” Бер галим, үрдәкләрнең туймый торган икәнен күрсәтү өчен, 20 үрдәк сатып ала һәм шунда ук берсен, вак кисәкләргә турап, калган үрдәкләргә ашата.Ахырда бер үрдәк кенә исән кала.” Бу вакыйга бик зур тавыш куптара.Бу юмор остасы хәбәрнең ялган икәнен әйтә. Шуннан бирле матбугаттагы һәртөрле ялган хәбәрне “үрдәк” (утка) дип йөртә башлыйлар.

Ә хәзер игътибарыгызга сөйләшү тәкъдим итәбез.Тактага эленгән рәсемнәр кайсы фразеологизмга туры килә?.Сөйләшүне тыңлагыз.(Укучылар тыңлыйлар һәм рәсемнәрне табалар)

     Укытучы. Бу фразеологизмнар татар һәм рус телләрендә ничек әйтелә?.(сүзлектән табалар)

    Укытучы. Сезнең алдыгызда сүзлекләр ята. Сез алар белән эшли беләсез.Хәзер ике төркемдә тикшеренү эше үткәрәбез.Тикшерү планы белән таныштырам.

Тикшерү планы:

1. Фразеологик әйтелмә............................

2. Фразеологик әйтелмәнең мәгънәсен сүзлектән тап, аңлат. 

3. Фразеологик әйтелмәнең килеп чыгу тарихын сүзлектән тап.

4. Бу фразеологизм кайда кулланыла? Үзең уйлап чыгар яки чыганактан  тап .(хикәя, әкият, диалог, шигырь һ.б.) .

5.  “Күңелле карандаш” конкурсы. Рәсемен яса.

2 төркемгә тикшерү өчен фразеологик әйтелмәләр бирелә.

1 төркем. Итәк кисеп җиң ялгау – Тришкин кафтан  ( Крылов мәсәле буенча).

2 төркем. Ихсан тәкәсе – из грязи в князи.
(Төркемнәрдә тикшеренү эшләре үткәрелә).

 ( Укучыларның чыгышы тыңлана).
Укытучы. Укучылар, сез ничек уйлыйсыз : ике телдәге фразеологизмнарның уртак чыганаклары бармы? (җаваплар тыңлана.)
-төрле әдәби әсәрләр

-халык авыз иҗаты

-дөнья халыкларының гореф-гадәте һ.б.

 Укытучы.Димәк, фразеологизмнарда халыкның тормыш тәҗрибәсе, милли үзенчәлекләре чагылыш таба. Без алардан дөрес файдалана белергә тиеш.

Укытучы. Укучылар, сез бүген дәрестә ике телдә фразеологизмнарны чагыштырып карадыгыз.

 Ә хәзер сезгә эшегезгә үзбәя бирергә туры килер.

 Эшкә үзбәя:

1.Тикшерү эше сиңа ошадымы?

2.Проект өстендә эшләгәндә нинди авырлык булды?

3.Син нәрсәгә өйрәндең?

4.Дәрестә эшләвең белән канәгатьме?

5.Күпмедер вакыттан соң шундый эшнең кабатлануын теләр идеңме?
4. Өй эше.

1.Тикшеренү  эше буенча проект презентациясен ясап килергә.

 2. Бирелгән терәк сүзләр белән “Мәктәп” темасына мини инша язып килергә .
Укучылар  тест  сорауларына җавап язалар.

Тест.

1. Баш әйләнә - 

                             А) голова идет кругом;

                             Б)  даю голову на отсечение;

                              В) ломать голову.

2. Кулга кул тотынып – 

                         А) горит в руках;

                          Б) сидеть сложа руки;

                           В)рука об руку.

3. Борын салындыру- 

                                  А) задирать нос;

                                   Б) вешать нос;

                                    В) зарубить на носу.

4. Авызына су капкан – 

                                    А) воды не замутить;

                                    Б) воды в рот набрал;

                                    В) водой не разольешь.

5. Йөрәк туктап калу –

                                      А) сердце не лежит;

                                      Б)  с легким сердцем;

                                       В) сердце замирает.

        6.Уртак тел табу – 

                                       а) распускать язык;

                                        б) тянуть за язык;

                                         в) найти общий язык.
Йомгаклау, билгеләр кую.










